Referuar pyetjeve tuaja, të datës 12.06.2023, ju bëjmë me dije si më poshtë:
 
         Pyetje nr.1: Ne marreveshjen e nenshkruar, si eshte percaktuar iniciativa “Roam Like at Home”?
Më datë 4 Prill 2019 në Beograd në kuadër të Samitit Digital të Ballkanit Perëndimor 2019, u nënshkrua nga ministritë përgjegjësë për komunikimet elektronike të gjashtë vendeve të Ballkanit Perëndimor (Shqipëria, Bosnja dhe Hercegovina, Kosova, Maqedonia e Veriut, Mali i Zi, dhe Serbia) Marrëveshja mbi Reduktimin e Çmimeve të Shërbimeve Roaming në Rrjetet Publike të Komunikimit Celular në Rajonin e Ballkanit Perëndimor. Sipas percaktimeve te kesaj, ne daten 1.07.2021 ka filluar aplikimi i modelit RLAH midis vendeve te Ballkanit Perendimor, ku tarifat me pakicë roaming ne vendet BP do te jene sa tarifat përkatëse brenda vendit. Perpara hyrjes ne fuqi ne date 1.07.2021 te modelit RLAH, kjo marreveshje ka percaktuar dhe nje periudhe tranzitore 1.07.2019-30.06.2021 per aplikimin e modelit RLAH+, ku operatoret celularë kane aplikuar një tarifë shtesë mbi tarifat brenda vendit.


         Pyetje nr.2: Cila eshte saktesisht puna juaj e percaktuar dhe roli juaj ne iniciativen “Roam Like at Home”, per vendet e Ballkanit Perendimor?
Ne kuader te iniciatives RLAH, gjate periudhes 2018 – 2019 AKEP ka marre pjese ne nje sërë takimesh të përbashkëta rajonale dhe studime për këtë cështje me pjesemarrje të Autoriteteve Rregullatore (NRA) dhe Ministrive të linjës të gjashtë vendeve të Ballkanit Perëndimor për finalizimin e marreveshjes roaming sipas modelit RLAH. Per implementimin e Marreveshjes Rajonale te Roaming, puna e AKEP ka konsistuar ne miratimin e akteve rregullatore perkatese per rregullimin e  tarifave të shërbimeve Roaming midis Shqiperise dhe vendeve te Ballkanit Perendimor, te cilat jane shume te rendesishme për zbatimin e marrveshjes së roamingut në vendet e BP dhe përfitimet e qytetarëve të BP nga përdorimi i shërbimeve të rrjeteve celulare nëpërmjet heqjes së tarifave më pakicë të roamingut midis vendeve të BP. Rregullimi eshte reciprok në të gjitha vendet e BP, që do të thotë se masat rregulluese të AKEP për operatorët celularë në Shqipëri jane të njëjta me masat rregulluese që Autoritete rregullatore homologe kane ndaj operatorëve celularë ne vendet respektive të BP. Ky dokument është një dokument rregullator shumë i rëndësishëm.  Miratimi i këtyre akteve nga AKEP plotëson të gjitha angazhimet e Shqipërisë për zbatimin e marrëveshjes së roamig-ut RRA të nënshkruar nga Qeveria në kuadër të procesit të Berlinit, si dhe rekomandimet e Kuvendit të Shqipërisë për institucionin e AKEP gjatë viteve të fundit, për zbatimin dhe heqjen e tarifave roaming me Republikën e Kosovës dhe vendet e tjera të Ballkanit Perëndimor.


         Pyetje nr.3: Si i percaktojne kompanite e telekomunikacionit cmimet dhe paketat?
Tregu i ofrimit të shërbimeve mobile me pakicë është treg i cili në përputhje me kuadrin rregullator të Shqipërisë, si edhe kuadrit të BE-se (BEREC) nuk është nën rregullim. Kompanitë celulare i përcaktojne cmimet dhe paketat në bazë te politikave te tyre komerciale, si dhe duke marre në konsideratë përcaktimet e vendimeve të miratuara nga AKEP për këtë qëllim. 
Për tarifat roaming me vendet e Ballkanit Perendimor, në nivel shumice (tarifimi midis operatorëve për ofrimin e shërbimit roaming) operatoret celulare aplikojne tarifa te cilat nuk duhet te jene me te larta se tarifat e maksimale me shumicë për shërbimet e rregulluara të roamingut Shqipëri-BP te percaktuara nga AKEP. Ndersa ne nivel pakice, operatoret celulare aplikojnë operojnë në përputhje me përcaktimet e modelit 'Roam Like At Home" duke zbatuar një "Politikë të përdorimit të drejtë" (Fair use policy) ne perputhje me percaktimet e Rregullores se AKEP te miratuar ne Qershor 2021 per kete qellim, për shfrytëzimin e shërbimeve të rregulluara të Roamingut me pakicë në raport me çmimet e shitjes me pakicë të aplikuara brenda vendit, me qëllim që të parandalojnë përdorimin abuziv ose Jo normal të shërbimeve të Roamingut me pakicë nga pajtimatrët, siç janë: përdorimi permanent i shërbimeve të Roamingut, modifikimi i CLI etj.
 
    Pyetje nr.4: Nese parimi eshte "Roam Like at Home", pse ka mosperputhje midis konsumit te lejuar brenda paketes dhe tarifave te Ballkanit Perendimor ne varesi te kompanise se telekomunikacionit?
Sipas percaktimeve te Rregullores dhe Udhezimit te AKEP mbi zbatimin e politikës së përdorimit të drejtë te sherbimeve roaming me pakicë (RLAH), te gjithe perdoruesit celulare, pavarësisht llojit të planit tarifor: me paspagim/kontrate, me parapagim, apo paketës qe kane ne perdorim, gëzojnë të drejtën e përdorimit të njësive të komunikimit në shërbimet e rregulluara roaming me pakicë  me çmimin/çmimet e aplikuara brenda vendit.
Rregullorja dhe udhëzimi i AKEP për FUP, kanë përcaktuar qe përdorimi i internetit i nënshtrohet politikës së përdorimit të drejtë (FUP), praktikë e njëjtë me atë të ndjekur për RLAH në vendet e BE-së.
Nese mund te kete mosperputhje midis konsumit te lejuar Brenda paketes dhe tarifave te Ballkanit Perendimor ne varesi te kompanise se telekomunikacionit, mund te jene nje sere faktoresh si: shkaqe te Roaming te padeshiruar ne vende ne afersi te kufirit me vende fqinj, probleme teknike apo operacionale qe mund te kene pasur operatore te ndryshem, te cilat kane qene ne fokus te vazhdueshem te AKEP per adresimin dhe zgjidhjen e tyre ne bashkepunim me operatoret.
 
         Pyetje nr.5: Pse klientët me parapagese nuk mund te kene roaming pa pagese?
Të gjithë pajtimtarët pavarësisht planit parapagin/paspagim gëzojnë përdorimin e shërbimeve roaming në BP njësoj si brenda vendit në përputhje me FUP. 
Pajtimtaret me parapagim te cilet nuk kane pakete aktive ne Sqhiperi, per konsumin e sherbimit te internetit apo te sherbimeve te tjera celulare gjate roaming-ut (SMS dhe/ose thirrje dalese) duhet te kene kredit ne llogarine e tyre. Vlerat përkatëse monetare të përdorimit do të debitohen/zbriten nga krediti i mbetur duke tarifuar çmimet përkatëse të aplikueshme në Shqipëri, dhe kjo nga ana e saj do të zvogëlojë kreditin në dispozicion për konsumin e shërbimeve të mëtejshme celulare me pakicë(d.m.th., internet, SMS dhe thirrje zanore) si në roaming, ashtu edhe në Shqipëri. Ndersa thirrjet hyrese per te gjithe pajtimtaret celulare, pavaresisht planit tarifor (me parapagese ose kontrate) jane pa pagese.
 
    Pyetje nr.6: Pse ka nje limit ne numrin e diteve qe perdoruesit mund të perdorin “Roam Like at Home” kur nuk ka (ofrohet) roaming?
Kufizimi apo limiti ne numrin e diteve qe perdoruesit mund te perdorin RLAH behet ne perputhje me politikat e drejta te përdorimit qe aplikohen nga një operator celular për të parandaluar përdorimin abuziv ose jonormal (me anomali) të shërbimeve të rregulluara roaming me pakicë. Sic percaktohet ne vendimet perkatese te miratuara nga AKEP, një operator celular do të ofrojë shërbime të rregulluara roaming me pakicë sipas çmimeve përkatëse brenda vendit për pajtimtarët e tij vetem per udhetime periodike ne vendet e Ballkanit Perendimor.


Per shmangien e perdorimit abuziv te sherbimeve roaming gjate qendrimit ne vendet e BP, ne parashikimet e Rregullores se AKEP per Politiken e drejte te perdorimit te sherbimeve Roaming, bazuar dhe ne praktikat rregullatore te BE-se, eshte percaktuar nje periudhe prej 4 muajsh gjate se ciles  operatorët mund të shqyrtojnë në çdo kohë nëse një klient ka pasur mbizotërim të konsumit ose prezencës brenda vendit gjatë kesaj periudhe (per 4 muaj te njepasnjeshem).Ne rast se eshte evidentuar rreziku i perdorimit abuziv ose anormal gjate periudhes 4 mujore, operatori mund të dërgojë një njoftim paralajmërues dhe të aplikojë tarifë shtesë (surcharge) pas këtij njoftimi për shërbimin (shërbimet) roaming me pakicë, për të cilin/cilët është evidentuar ky rrezik.

